
18 oktyabr 2023-cü l, çərşənbə12 MƏDƏNİYYƏT

Lütfiyar İmanov uzaqgörənliyi...                                                                           
Böyük sənətkar  
Tehranın səmimiliyinə  
o qədər də inanmamışdı

Azərbaycan mətbuatının müstəqilliyin ilk illərindəki ab-havasını, ərzi-
halını, yəqin ki,  heç kəs unutmayıb. Hamı öz “fakt”ını həqiqət kimi təqdim 
edirdi. Həmin günlərdə xəbər yayılmışdı ki,  SSRİ Xalq artisti Lütfiyar İmanov 
Almaniyaya qaçıb. (!?) Bir az insaflı müxbir isə yazmışdı ki, o, siyasətçi deyil 
ki, qaça, sadəcə, işləməyə gedib (Üç-dörd aydan sonra dəqiqləşdirərək 
yazdılar ki, sənətkar Almaniyada bir həftə qalaraq İzmirə gəlib və orada 
işləməyə başlayıb). 

Qərəz, mən də böyük sənətkarın bir 
Avropa ölkəsinə “qaçmasını” eşidən  kimi 
o vaxt çalışdığım dövlət radiosundakı 
“Səhər” musiqili informasiya proqramı” 
adlı müəllif verilişində od püskürdüm: 
“Torpaqlarımızın işğal olunduğu,  ölkə-
daxili qarşıdurmaların və  müstəqilliyimizi 
gözü götürməyən xarici bədxahlarımızın 

təhdidlərinin baş alıb getdiyi bir vaxt-
da  dünya şöhrətli sənətkarımızın ölkə-
dən getməsinə necə haqq qazandırmaq 
olar ”

Veriliş səhər saat 7-dən 8-ə qədər 
1-ci proqramda gedir,  8-dən 9-a qədər 
isə “Araz” radiosu ilə təkrar yayılırdı. 
“Araz”dakı veriliş qurtarandan bir-iki saat 
sonra mənə dedilər ki, sənə xaricdən te-
lefon zəngi var. Baş redaktorun otağına 
getdim. Lütfiyar İmanov idi: “Mən sizi ta-
nımıram. Bəlkə də yaşlı adamsınız. An-
caq səsdən cavan adama oxşayırsınız. 
Demək istəyirəm ki, əvvəla, mən Alma-
niyada yox, Türkiyədəyəm. İkinci, Azər-
baycanda mənə göstərilən münasibəti 
siz öz üzərinizdə hiss etsəydiniz Alma-
niyaya yox, Anqolaya qaçardınız. Mən 
Türkiyədə daimi qalmayacağam. Daimi 
olan sözdü, səsdi, mədəniyyətdi. Yayılan 

şayiələrə əsaslanıb danışanda sözü hör-
mətsiz edirsiniz. Sağ olun ”

... Sonra xalq Ulu öndəri siyasi haki-
miyyətə gətirdi, ölkədə vəziyyət duruldu 
və Lütfiyar İmanov da Azərbaycana qa-
yıtdı. Lap sonralar isə Heydər Əliyev onu 
“İstiqlal” ordeninə və Prezidentin fərdi 
təqaüdünə layiq gördü. 

... İndi isə sərlövhədəki arqumenti-
miz barədə. Bəstəkar Tofiq Bakıxanov 
yaradıcılıq işində  ölkədə gedən icti-
mai-siyasi prosesləri daim diqqət mərkə-
zində saxlayır. Onun ictimai-siyasi məz-
munlu bir neçə musiqi əsəri var. Hətta,  
Xəzər neftçilərinin həyatını balet səhnə-
sinə gətirib. Ulu öndər Heydər Əliyevin 
1994-cü il iyunun 29-dan iyulun 2-dək 
davam edən  Tehran səfərində Azərbay-
canla  İran arasında müxtəlif sahələrdə 
əməkdaşlığı nəzərdə tutan müqavilələr 
bağlanmış, Xarici işlər naziri Vilayəti 
ilə danışıqlardan sonra Ermənistanın 
təcavüzünü ittiham edən bəyanat imza-
lanmışdı. Tofiq müəllim isə  İran mövzu-
sunda mahnılar yazılması təşəbbüsü ilə 
çıxış etmişdi. 

Bununla bağlı tarix elmləri doktoru, 
şair Şahin Fazil, Baba Pünhan və mən 

mahnı mətnləri yazdıq. Mənim sözlərimə 
yazılan mahnını Lütfiyar İmanov oxudu 
və Tofiq müəllim bu musiqinin Bakı, İs-
tanbul, Ankara, Təbriz və Tehran radiola-
rının fonduna daxil edilməsinə nail oldu. 

İş elə gətirdi ki,  Bakı Musiqi Akade-
miyasında keçirilən tədbirlərin birində 
Tofiq müəllimin bir tərəfində Lütfiyar İma-
nov, digər tərəfində isə mən əyləşməli 
oldum. Tofiq müəllim məni müğənniyə 
təqdim edəndə böyük sənətkar yaddaşı-
nı eşələyirmiş kimi bir az dayandı və dedi 
ki, Xan, Mirzəbəyli ilə biz həm efirdən, 
həm də telefonla tanış olmuşuq. Lütfiyar 
İmanov Tofiq Bakıxanova, sadəcə, “Xan”  
deyə müraciət edirdi.

Başqa bir tədbirdə isə Lütfiyar İma-
novun Tofiq Bakıxanovdan belə bir xahi-
şi oldu: “Xan, əgər mümkünsə, oxumaq 
üçün mənə verəcəyin mahnının sözləri 
ilə əvvəlcədən tanış olum. Məsələn, bu 
dostunun (məni göstərdi) sözlərinə yaz-
dığın mahnı nə zamansa bizi narahat 
edə bilər”. 

Tofiq müəllim öz addımını Heydər 
Əliyevin siyasəti ilə əsaslandırmağa çalı-
şanda Lütfiyar İmanovun da öz arqumen-
ti oldu: “Heydər Əliyev xalqı üçün sülhə 
can atır və nail olur. Ancaq sənin  han-
sısa xarici  siyasətçinin sözünə, vədinə, 
imzasına inanmağın düz deyil. Sabah 
yenə də həmin siyasətçilərlə 90-cı illərin 
əvvəlindəki kimi soyuqluq yaransa, biz 
xalqa  nə deyəcəyik ”

Həqiqətən,  böyük sənətkarın, təx-
minən, 25 il əvvəl narahatlıqla dilə gə-
tirdiyi həmin proqnozların real həyatdakı 
təsdiqini sonralar dəfələrlə gördük. Hətta 
44 günlük İkinci Qarabağ müharibəsində 
də həmin xarici siyasətçilər bizi deyil, iş-
ğalçı Ermənistanı dəstəkləmişdilər. 

Allah Lütfiyar İmanova rəhmət eləsin

İttifaq MİRZƏBƏYLİ  
XQ

Yaddaşlarda yaşayanlar

Dostluq və qardaşlıq dərsliyi
Bizim qardaş türkdilli xalqlarla müştərək, eyni zamanda zəngin tariximiz var. 

Ayrı-ayrı mənbələrdə bu barədə kifayət qədər məlumat olsa da, son zamanlara 
qədər bu tarix bir fənn kimi məktəblərdə öyrənilməyib.     

Bildiyimiz kimi, keçən il Beynəlxalq 
Türk Akademiyasının Elmi Şurasının 
Nur-Sultanda keçirilən növbəti, 5-ci ic-
lasında “Ortaq Türk tarixi”, “Ortaq Türk 
ədəbiyyatı” və “Türk dünyasının coğrafi-
yası” dərsliklərinin mətni və proqramı üzv 
ölkələrin nazirləri ilə təşkilatın rəhbərliyi 
tərəfindən təsdiq olunub və müvafiq pro-
tokol imzalanıb. Artıq “Ortaq Türk tarixi” 
dərsliyi çap olunub. Müəlli əri Darxan 
Kıdırəli, Qaybulla Babayar olan dərsliyin 
qardaş Türkiyədə tədrisinə başlandığı 
bildirilir. Bəs, Azərbaycanda bununla 
bağlı hansı addımlar atılıb  

Sualımızı orta məktəblər üçün 
“Azərbaycan tarixi” dərsliklərinin 
müəlli ərindən biri olan tarixçi afiz 

abbarov cavablandırdı. O bildirdi ki, 
“Ortaq Türk tarixi” dərsliyinin hazırlanma-
sı və türkdilli dövlətlərdə tədrisi ideyası 
hələ 1990-cı illərin əvvəllərindən mövcud 
olub. Yəni o vaxt Azərbaycan da daxil ol-
maqla türkdilli respublikalar keçmiş SS-
Rİ-nin tərkibindən ayrılıb müstəqil olduq-
dan sonra bu ideya ortaya çıxıb. 

Müsahibimiz daha sonra dedi:
– Lakin ideya üzrə bir müddət əməli 

addım atılmayıb. Bu, elə müzakirə möv-
zusu olaraq qalıb. Yalnız 1994–1995-ci il-
lərdə türk dövlətlərinin tarixçiləri ortaq türk 
mətnlərinin layihəsi üzərində işə başlayıb-
lar. Ondan sonra da müəyyən fasilə yara-
nıb. Nəhayət, 2012-ci ildə Qırğızıstanda 
keçirilən Türk Şurasının zirvə görüşündə 
Azərbaycan, Qazaxıstan, Qırğızıstan və 
Türkiyənin dövlət başçıları ortaq türk tarixi 
kursunun bu ölkələrin ümumtəhsil müəs-
sisələrində tədrisi ilə bağlı birgə qərar qə-
bul ediblər. Növbəti ildə Qəbələ şəhərində 
keçirilən zirvə görüşündə, daha 1 il sonra 
Bodrumda keçirilən zirvə görüşündə qərar 
təsdiq olunub. 

Ortaq türk tarixinin yazılması konkret 
olaraq Beynəlxalq Türk Akademiyasına 
həvalə olunub. Bu akademiyada işçi 
qrup yaradılıb və dərsliklər hazırlanıb. 
2017-ci ildə Qazaxıstanın Astana şəhə-
rində tədris vəsaitinin müzakirəsi keçi-
rilib və 2019-cu ildən artıq sözügedən 
ölkələrdə  “Ortaq Türk tarixi” tədris edil-
məyə başlanıb. Azərbaycanda bu fənn, 
səhv etmirəmsə 150-yə qədər pilot mək-
təbdə fakültətiv dərs kimi öyrədilir. “Or-

taq Türk tarixi” 8-ci sini ər üçün nəzərdə 
tutulub və ən qədim dövrdən XV əsrə 
qədər türk xalqlarının ümumi keçmişi, 
onların yaratdığı dövlətlərin inkişaf yol-
ları, mədəniyyəti və dili haqda təsəvvür 
formalaşdırır. Bu da türk dünyasının in-
teqrasiyasında və onların qarşılıqlı hör-

mət çərçivəsində tarixlərinin tədrisində 
və bu tarixə sevgi formalaşmasında bö-
yük rol oynamaqdadır.    

. abbarov onu da qeyd etdi ki, 
2022-ci ildə İstanbulda yeni bir görüş 
keçirilib və həmin görüşdə “Ortaq 
Türk tarixi” ilə bərabər, “Ortaq Türk 
ədəbiyyatı”, “Ortaq Türk coğrafiyası” 
dərslikləri də müzakirə edilib: 

– Həmin görüşə mən də qatılmış və 
Azərbaycanı təmsil etmişəm. Göründü-
yü kimi, müvafiq dərsliklərin yazılması 
və təkmilləşməsi üzrə xeyli yol qət edi-
lib. Bu il də analoji onlayn görüş keçirildi 
və “Ortaq türk tarixi” dərsliyinin daha da 
təkmilləşməsi məsələsi müzakirə olundu. 
Əməli debatlara artıq Özbəkistan da qo-
şulub. Orada da bu fənn tədris olunmağa 
başlayır. Gələcəkdə Macarıstan və Türk-
mənistanın da bu sıraya qoşulacağı ehti-
malı böyükdür. Çünki Türk Dövlətləri Təş-
kilatı genişlənir və regionun ən mötəbər 
beynəlxalq qurumlarından birinə çevrilir. 
Bu amil təhsil sahəsində inteqrasiyanın 
genişlənməsinə şərait yaradır. Güman 
edirəm ki, bu layihə daha da uğurlu olar.   

Gələcəkdə XV əsrdən müasir döv-
rə qədər olan hadisələr və proseslər də 
dərsliyə salınacaq və yuxarı sini ərdə 
tədris ediləcək.  

Əli NƏ ƏFXANLI  
XQ 

“Ortaq türk tarixi”

Uzaq Saxada “Böyük qar alqışı”
Həmyerlimiz Turan soraqlı şeir-sənət bayramında

Tanınmış Azərbaycanı şairi Ramiz Qusarçaylı Saxa Respublikasında 
“Böyük qar alqışı” adlı Vll Beynəlxalq Poeziya Festivalında ölkəmizi layiqincə 
təmsil edib.

Ənənəvi festivalın başlıca məqsədi 
Şərqi Sibirin bu türk diyarı ilə MDB mə-
kanı xalqlarının yazarlarının arasında 
əlaqələrin genişləndirilməsidir. Festiva-
la, əsasən, saxa xalqının ədəbiyyatına 
maraq göstərən, bu sahədə yaradıcılıq 
planları olan şairlər və tərcüməçilər dəvət 
olunurlar. Həmin günlərdə çağdaş poezi-
ya və tərcümə problemlərinə həsr olunan 
dəyirmi masalar təşkil edilir. 

XQ-yə müsahibəsində Ramiz Qusar-
çaylı bildirib ki, gözümüzdən uzaq olsa 
da, ruhumuza çox yaxın olan, qədim türk 
diyarı Saxada bu festival iki ildən bir ke-
çirilir: “Budəfəki poeziya bayramında yer-
li şairlərlə bərabər, Moskva, Mahaçqala, 
Arxangelsk, Ufa, Kazan, Astana və Biş-
kekdən də şair və tərcüməçilər gəlmiş-
dilər. Bizi hava limanında Saxa Yazıçılar 
Birliyinin sədri Qavril Androsov və milli 
libaslı iki gənc əllərində duz-çörək və ku-
mıs dolu çoronla qarşıladılar”.  

Müsahibimiz sonra respublikanın 
rəhbəri Aysen Nikolayevin qonaqları 
qəbul etdiyini bildirərək dedi ki, həmin 
görüşdə festivalın ideya müəllifi, yerli 
Yazıçılar Birliyinin fəxri sədri, Xalq şairi, 
RSFSR-in Əməkdar mədəniyyət xadimi 
Natalya Xarlampiyeva da iştirak edirdi: 
“Mən qəbulda çıxış edərək, xalqımızın 
adət-ənənələri, ədəbiyyatımız və öz ya-
radıcılığım barədə məlumat verdim. Saxa 
rəhbərinə 44 günlük Vətən müharibəsin-
də qələbəmizi, eləcə də milli xalçalarımız 
və Quba alması təcəssüm etdirən buklet 
və suvenirlər bağışladım. O, bizim qələ-
bə sevincimizə şərik olduğunu bildirdi və 
xalqımıza səmimi salamlarını çatdırmağı 
xahiş etdi”.

M.K.Ammosov adına Şimal-Şərq Fe-
deral Universitetində keçirilən festivalın 
açılış mərasimində Ramiz Qusarçaylının 
rus və saxa dillərinə tərcümə olunmuş 
şeirləri ali təhsil ocağı tələbələrinin ifasın-

da səslənib və alqışlarla qarşılanıb.    
Xatırladaq ki, festivalın adı Xalq şairi 

Semyon Danilovun bir şeirindən götürü-
lüb. Onun və nasir qardaşı Safron Dani-
lovlun abidələrinin, eləcə də doğulduqları 
kənddəki ev-muzeyinin ziyarəti xüsusilə 
yaddaqalan olub. Saxa Media Holdinqdə 
yerli jurnalistlərlə, Yakutsk şəhərindəki iki 
orta məktəbdə şagirdlərlə və Berdiqest-
yaxda Semyon Danilovun adını daşıyan 
Mənəviyyat mərkəzində şəhər ictimaiy-
yəti ilə keçirilən görüşlər, Yakutsk–Qornıy 
Ulus yolunda yerləşən Şaman ocağına, 
rəmzi Los (Maral) heykəlinin qoyulduğu 
yerə səfərlər də qonaqlara unudulmaz 
təsir bağışlayıb.   

“Festivalın rəsmi bağlanış tədbirində 
Saxanın Mədəniyyət və Mənəvi İnkişaf 
naziri Afanasi Noyev məni Azərbaycan 
və Saxa respublikaları arasındakı yaradı-
cı xidmətlərimə görə fəxri fərmanla təltif 
etdi. Saxa Yazıçılar Birliyinin rəhbərliyi-
nin isə fəxri diplomuna və qiymətli hədiy-
yələrinə layiq görüldüm”, – deyən Ramiz 
Qusarçaylı sonda bildirdi ki, Poeziya fes-
tivalında yerli mədəniyyət xadimlərinin, 
sənət ustalarının çıxışları bir daha Türk 
dünyasının mənəvi sa ığından, Turan ru-
hunun böyüklüyündən soraq verirdi. Bü-
tün bunlar, heç şübhəsiz, yeni yazılacaq 
ədəbi nümunələrdə öz əksini tapacaq.   

Ə.DOS ƏLİ  
XQ

Bakıda dünya caz təntənəsi
Şərq mədəniyyətinə mənsub olan Azərbaycanda caz sənəti də özünə 

yer tapa bilib. Paytaxtımızda  caz musiqisinə, xüsusilə də onun muğamla 
sintezindən yaranan improvizələrə böyük marağın olduğu hiss edilir. Bu 
günlərdə   “Beynəlxalq Muğam Mərkəzi”ndə amerikalı cazmenlərin çıxışı buna 
misal ola bilər. Seyrçilər amerikalı truba ifaçısı cazmen və repçi Teo Krokerin 
canlı konsertini izləmək imkanı qazanmışdılar.   

Konsertdən öncə məşhur “Qaya” vo-
kal kvartetinin solisti olmuş Xalq artisti, 
Prezidentin fərdi tədaüdçüsü Cavan Zey-
nallı ilə görüşdük. Maraqlı həmsöhbət 
olduğu üçün fürsətdən istifadə edərək, 
özünün caza vurğunluğu barədə sual 
verdim. Cavabında uşaqlıq və gənclik 
xatirələrindən bəhs etdi:  “Atam musiqi 
məktəbində direktor idi.  Öncə skiripka 
məni özünə cəlb etmişdi. O dövrdə caz-
la bağlı notlar, kitablar yox idi. Biz daha 
çox vallardan eşitdiyimiz musiqilərlə cazı 
ritmlərini yadımızda saxlayıb ifa edirdik. 
Daha sonra Vaqif Mustafazadəylə tanış 
oldum. Frank Sinatranın musiqilərini bil-
diyim üçün o, mənim həmin əsərləri ifa 
etməyimi istəyirdi. Mənsə onun yanında 
utanırdım. Çünki Vaqif Allah vergisi idi. 
Onun yanında cazla məşğul olmaq çətin 
idi  Bu günə gəldikdə isə, açıq deyim ki,   
Amerikada, İtaliyada da  artıq caz geri 
getməkdədir. İndi sadəcə keçmiş günləri 
yada salmaq üçün bu konsertdə iştirak 
edirəm”. 

Konsert başlananda Teo Krokerin ifa-
sından öncə Azərbaycanda cazın inkişaf 
tarixindən danışıldı. Xatırladıldı ki, Bakı-
da ilk caz konserti 1966-cı ildə “Yaşıl Te-
atr”da keçirilib. Yeri gəlmişkən deyək ki, 
caz motivli ifalar həmin il çəkilən “İstintaq 
davam edir” filmində də istifadə olunmuş-
du. Daha sonrakı illərdə də bu, davam 
edib. “Soyuq müharibə” dövrü olmasına 
baxmayaraq, Azərbaycanın ABŞ-la caz 
sahəsində bir  körpü yaratdığı qeyd olun-
du. 

O da diqqətə çatdırıldı ki, Teo Kro-
kerin babası da truba ifaçısı olub. Uşaq 
vaxtında babasının ifaları ona təsir edib, 
daha sonra musiqi təhsili alıb, özünü caz-
men kimi tanıda bilib. Dünyanın bir neçə 
ölkəsində konsertləri təşkil olunub. 

Amerikalı qonaq tamaşaçıları bizim 
ana dilimizdə salamlayıb ilk alqışları 
qazanandan sonra öz sənət məharə-
tini göstərməyə başladı. Konsert boyu 
tramplet, drams və kontrabasın müşayiəti 
ilə uğurlu ifalar nümayiş olundu. Kollektiv 
ifalarla hər üç alətdə uğurlu performans 

göstərilirdi. Təbii ki, özəl performanslar 
qiymətini alqışlar şəklində alırdı. Bakıda 
ilk konsertini verən Teo Krokerin qənimət 
ifaları yaddaqalan oldu.  

Konsertin seyrçiləri arasında, təbii 
ki, xarici qonaqlar da var idi. Braziliyalı 
musiqiçilər festivalın yüksək təşkil olun-
masından, Bakının gözəlliyindən məm-
nuniyyətlə danışdılar. Bir daha sübut 
olundu ki, paytaxtımız istənilən mötəbər 
beynəlxalq mədəni tədbirə layiqli evsa-
hibliyi edə bilər. 

Festival günlərində müxtəlif konsert-
lər, musiqili müzakirələr davam edib. 
Musiqisevərlər caz ifalarını dinləməklə 
bərabər, bu modern sənət növü ilə bağlı 
məlumatlar da əldə edə biliblər. 

Qeyd edək ki, builki festivalda 15 
ölkədən musiqiçilər, o cümlədən “Grem-
mi” mükafatı laureatları olan ifaçılar, 
Amerikadan “Höte İnistut”, arfa caz ifa-
çısı Edmar Castaneda və Gregori Maret 
də Bakıda gözəl performans nümayiş et-
diriblər. Azərbaycan cazmenləri də böyük 
uğurla konsertlər veriblər. Festivalın əsas 
təşkilatçısı “Paşa Holding” idi. “Höte İnis-
tut”, ADA Universteti, İsveçin ölkəmizdəki 
səfirliyi və digərləri də tədbirlərə dəstək 
veriblər.

Bir sözlə, XV  Beynəlxalq Caz 
 Festivalı ən xoş xatirələrlə yadda qalıb.

